
“PËR

DISA SHTESA DHE NDRYSHIME NË VENDIMIN NR.57, DATË 07.06.2019, TË KËSHILLIT BASHKIAK “PER KRIJIMIN, ORGANIZIMIN DHE FUNKSIONIMIN E AGJENCISË SË RINISË”

Në mbështetje të nenit 8, pika 2, nenit 9, pika 1, nënpika 1.1, shkronjat “a” dhe “b”, nenit 54, nenit 55, pika 3 dhe 6, të ligjit nr. 139/2015, “Për vetëqeverisjen vendore”, të ndryshuar, nenit 113, të ligjit nr. 44/2015 “Kodi i Procedurave Administrative i Republikës së Shqipërisë”, si dhe në vijim të memos nr. 47553, datë 12.12.2024, të Drejtorisë së Përgjithshme të Burimeve Njerëzore dhe Shërbimeve Mbështetëse, me propozim të kryetarit të Bashkisë, Këshilli Bashkiak,

V E N D O S I:

Në vendimin nr. 57, datë 07.06.2019, të Këshillit Bashkiak “Për krijimin, organizimin dhe funksionimin e Agjencisë së Rinisë”, bëhen këto ndryshime dhe shtesa:

1. Kudo, në titull dhe në përmbajtjen e vendimit, togfjalëshi “Agjencia e Rinisë”, zëvendësohet me togfjalëshin “Agjencia e Rinisë dhe Mirëqenies Sociale”.

2. Në pikën 2, në fund të fjalisë, shtohet togfjalëshi “dhe mirëqenies sociale”.
3. Në pikën 3, shkronja “g” riformulohet dhe pas saj, shtohen shkronjat “gj”, “h”, “i”, “j”, “k” dhe “l”, me përmbajtjet si më poshtë vijon: 
“g. zbatimin e politikave që synojnë promovimin, integrimin dhe përmirësimin e vazhdueshëm të mirëqenies sociale të individëve.” 

“gj. nxitjen dhe zhvillimin e dialogut social, në kuadrin e partneritetit me qëllim harmonizimin e interesave të palëve për mirëqenien e komunitetit.”
“h. rishikimin e standardeve për shërbime të ndryshme shoqërore dhe garantimin e një shërbimi cilësor.”
“i. bashkëpunim me institucione, ente publike apo sektorin privat për ofrimin e shërbimeve me çmime të reduktuara jo vetëm për të rinjtë, por edhe për kategoritë e tjera në komunitet.”
“j. bashkëpunim dhe koordinim të punës me strukturat e Bashkisë Tiranë, si njësitë e shërbimeve sociale, emergjencat civile, njësitë administrative si dhe strukturat qeveritare, organizatat  ndërkombëtare, subjektet e biznesit,  për t'u siguruar që komuniteti të konsultohet dhe nevojat e tij të adresohen si pjesë e gjithë punës humanitare.”
“k. ndjekjen e procesit të prodhimit dhe administrimit të kartës së pensionistit”.
“l. si dhe çdo detyrë tjetër të përcaktuar në legjislacionin në fuqi ose të ngarkuar nga Kryetari i Bashkisë, me përjashtim të rasteve kur ato i janë dhënë ekskluzivisht institucioneve/strukturave të tjera të Bashkisë Tiranë.”
4. Ngarkohet kryetari i Bashkisë të miratoj strukturën organizative dhe rregulloren e funksionimit të brendshëm të Agjencisë së Rinisë dhe Mirëqenies Sociale, si dhe çdo akt tjetër të nevojshëm në lidhje me funksionimin e këtij institucioni sipas ndryshimeve të parashikuara në këtë vendim.
5. Ngarkohet kryetari i Bashkisë, Agjencia e Rinisë dhe Mirëqenies Sociale dhe Drejtoria e Përgjithshme e Burimeve Njerëzore dhe Shërbimeve Mbështetëse, për zbatimin e këtij vendimi.

 Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

